
				இப்பக்கம் மெய்ப்பு பார்க்கப்படவில்லை
அமைச்சியல் அதிகாரம் 69

கற்று, கண் அஞ்சான், செலச் சொல்லி, காலத்தால் தக்கது அறிவது ஆம்-துாது. 686 படிக்க வேண்டியவற்றைப் படித்து அறிந்து, பகையான பார்வைக்குப் பயப்படாமல், பிறர் மனதில் பதியும்படி காலத்திற்குப் பொருத்தமாக அறிந்து நடப்பவனே தூதன். கடன் அறிந்து, காலம் கருதி, இடன் அறிந்து, எண்ணி உரைப்பான் தலை. தன் கடமையைத் தெளிவாக அறிந்து, அதைச் செய்வதற்குத் தகுந்த காலத்தை எதிர் நோக்கி, ஏற்ற இடத்தை அறிந்து தெளிந்து சொல்லக்கூடியவனே தூதன். தூய்மை, துணைமை, துணிவு உடைமை, இம் மூன்றின் வாய்மை-வழி உரைப்பான் பண்பு. நல்ஒழுக்கம், பக்கத் தூணை, உள்ளத் துணிவு ஆகிய மூன்றும் அமைந்தவன் சிறந்த தூதன். விடு மாற்றம் வேந்தர்க்கு உரைப்பான்-வடு மாற்றம் வாய் சோரா வன்கணவன். 689 வாய் தவறிக்கூட தீய சொற்களைச் சொல்லாத உறுதி உடையவனே, அரசன் சொல்லி அனுப்பிய செய்தியை வேற்று அரசனுக்குச் சொல்லும் தகுதி உடையவன். இறுதி பயப்பினும், எஞ்சாது, இறைவற்கு உறுதி பயப்பது ஆம்-துாது. 690 தன் உயிருக்கே அழிவு வருவதானாலும் அதற்காகப் பயந்து காரியத்தை விட்டுவிடாமல், தன்னுடைய அரசனுக்கு நன்மை உண்டாகும்படி செய்வதே தூதனின் சிறப்பு.

(தூது அனுப்பும் முறை அரசனுக்கு மட்டும் அல்லாமல்

அரசியல் பொதுக்காரியம் ஆகியவைகளுக்கும் பொருந்தும்.) 445

